
GOUVÈNÈ CUOMO ANONSE ANVIWON 3 MILYON DOLA SIBVANSYON POU 
RECHECH SOU KANSE NAN TETE  

  
Benefisyè yo we Etidye Koz, Prevansyon, Deteksyon, Remèd ak Estrateji 

Edikasyonèl pou Diminye Faktè Risk pou Kansè nan Tete  
  

Finansman sa a Fèt sou Baz Inisyativ Gouvènè a “Get Screened, No Excuses”  
  
  
Gouvènè Andrew M. Cuomo te anonse jodia anviwon 3 milyon dola nan finansman pral 
depanse nan pwojè atravè rechèch sou kansè nan tete nan New York. Sibvansyon sa 
yo pral ankouraje rechèch inovatif nan koz kansè nan tete, ansanm ak prevansyon li, 
deteksyon oswa depistaj, tretman, sivivans, ak gerizon, ansanm ak kreyasyon yon 
nouvo estrateji edikasyonèl pou ede moun redui faktè riks espesifik ki asosye ak 
devlopman kansè.  
  
“New York pral kontinye poze aksyon ak fè envestisman k ap ede fè rechèch sou kansè 
nan tete avanse, ogmante konsyans piblik, ak asire aksè pou sèvis deteksyon prekòs 
ak prevansyon”, Gouvènè Cuomo te deklare. “Kansè nan tete afekte plizyè milye 
moun atravè eta sa a epi nan objektif pou bay moun New York pi bon swen, 
envestisman sa yo pral sipòte lespri entèlijan k ap etidye, anseye ak fè rechèch nan 
kolèj, inivèsite ak lekòl medikal nou yo.”  
  
“Kansè nan tete se dezyèm tip kansè ki responsab lanmò pami fanm nan New York, epi 
sibvansyon sa yo pral ede pwoteje fanm yo kote li pral etidye ak etann deteksyon ak 
sèvis yo”, Gouvènè Adjwen an Kathy Hochul te deklare. “Nou angaje pou ankouraje 
rechèch ak ogmante konsyans sou kansè nan tete atravè eta a k ap afekte plizyè milye 
endividi ak fanmi yo. Sibvansyon sa yo pral ede nou tou nan efò n ap fè pou bay 
tretman kalite pou ede sove vi.”  
  
Depatman Sante (Department of Health) te apwouve sèt aplikasyon ak yon total 
rekòmandasyon finansman 2,460,662 pou Pwojè Rechèch Syantifik sou Kansè nan 
Tete Peter T. Rowley (Peter T. Rowley Breast Cancer Scientific Research Projects), 
ansanm ak de aplikasyon ak yon total finansman rekòmandasyon 513,601 pou Pwojè 
Rechèch Edikasyon sou Rediksyon Risk Kansè nan Tete Patricia S. Brown (Patricia S. 
Brown Breast Cancer Risk Reduction Education Research Projects).  
  
 



 

 

Benefisyè yo se:  
  
Pwojè Rechèch Syantifik sou Kansè nan Tete Peter T. Rowley  

• Albert Einstein College of Medicine, Cristina Montagna, PhD - 360,000 
dola  

• Stony Brook University, Jun Lin, MD, PhD - 360,000 dola  
• University at Buffalo, Jo Feudenheim, PhD - 359,024 dola  
• Icahn School of Medicine at Mount Sinai, Jose Silva, PhD - 360,000 dola  
• Albert Einstein College of Medicine, Harry Ostrer, MD - 326,910 dola  
• Cornell University, Scott Coonrod, PhD - 358,832 dola  
• University at Albany, Jonathan Petruccelli, PhD - 335,905 dola  

  
Pwojè Rechèch Edikasyon sou Rediksyon Risk Kansè nan Tete Patricia S. Brown  

• Hunter College CUNY, Jin Young Seo, PhD - 245,002 dola,  
• Icahn School of Medicine at Mount Sinai, Lina Jandorf, MA - 268,599 dola  

  
Efò sa yo baze sou efò angajman enpòtan Gouvènè Cuomo pou ogmante konsyans 
piblik ak disponiblite resous pou depistaj kansè nan tete ak tretman, tankou inisyativ 
reyisi “Get Screened, No Excuses” (Fè Depistaj, Pa bay Eskiz) ki anplas aktyèlman epi 
disponib pou tout moun New York ke w genyen asirans ou pa. Efò sa yo enkli 
lejislasyon ki mande lopital ak klinik ki se ekstansyon lopital yo pou ofri orè pwolonje 
pou tès mamogram pou depistaj; lejislasyon ki entèdi konpayi asirans yo, dapre lwa Eta 
New York, pou yo mande moun pataje depans pou tès mamogram pou depistaj ak tès 
dyagnostik; pwolonje konje peye pou anplwaye sèvis piblik k ap fè tès kansè nan tete; 
ak yon kanpay konsyantizasyon piblik pou ankouraje tès depistaj.  
  
Kansè nan tete se kansè yo dyagnostike pi souvan e dezyèm kòz lanmò kansè pou 
fanm nan Eta New York. Chak ane, nan Eta New York, yo dyagnostike plis pase 15,000 
nouvo kansè nan tete e apeprè 2,500 moun mouri maladi an. Depistaj kansè nan tete 
ka ogmante chans pou idantifye kansè an bonè, e se lè sa a tretman an gen plis siksè.  
  
Komisyonè Depatman Sante Eta, Doktè Howard Zucker, te deklare, “Eta New York 
ap montre wout la nan konbat kont kansè nan tete, gras ak angajman Gouvènè sou 
kesyon sa a. Finansman k ap kontinye pou fè rechèch esansyèl nan efò sa yo epi pral 
finalman ede sove lavi”.  
  
Kemp Hannon, Prezidan Komite Sante Sena (Senate Health Committee), te 
deklare, “Eta sa a ap envesti nan sante ak byennèt tout moun New York, epi 
sibvansyon sa yo esansèl nan efò nou pou fè pi bon kalite sèvis prevansyon ak tretman 
disponib. Mwen remèsye Gouvènè a pou angajman li nan ede asire ke rezidan nou yo 
ap jwenn aksè swen sante bon jan kalite, epi ap tann ak enterè rechèch nouvo ak 
inovatif pou ede nou pi byen konprann koz kansè nan tete”.  
  
Prezidan Komite Sante Asanble a (Assembly Health Committee), Richard N. 
Gottfried, te deklare, “New York se yon lidè nan konbat kansè nan tete. Sibvansyon sa 
yo pral sipòte rechèch vital nan sant medikal prensipal nou yo ak nan enstitisyon 
akademik atravè eta a”.  

